
Campur santan dengan air
boleh dikenakan tindakan

Oleh NUR SHARIEZA ISMAIL
utusannews@mediamulia.com.my

SEREMBAN: Peniaga santan ke-
lapa diingatkan supaya tidak
mengambil kesempatan dengan
mencampurkan jualan mereka itu
dengan bahan lain semata-mata
mahu mengaut keuntungan ber-
lebihan di musim perayaan Aidil-
fitri.

Timbalan Menteri Perdagan-
gan Dalam Negeri dan Kos Sara
Hidup, Dr. Fuziah Salleh berka-
ta, di musim perayaan ini kep-
erluan dan permintaan santan
sememangnya tinggi.

“Mereka (peniaga) tidak boleh
menaikkan harga santan me-
mandangkan bekalan itu sudah
dimasukkan di bawah Skim Har-
ga Maksimum Musim Perayaan
(SHMMP) namun ingin menda-
pat untung yang lebih, mereka
memasukkan bahan lain pula
seperti air.

“Buat masa ini kita tiada me-
kanisme dalam mengukur berapa
banyak air dicampur pada santan
terbabit berbanding pengukuran

+beras import dan beras tempatan.

“Jadi dalam isu santan campur
ini, jlka memang betul perkara
itu berlaku, pengguna boleh me-
laporkan kepada Kementerian
Perdagangan Dalam Negeri Dan
Kos Sara Hidup (KPDN) dan siasa-
tan akan dibuat,”katanya kepada
pemberita pada Program Turun
Padang Sempena Pelaksanaan
SHMMP Hari Raya Puasa 2025 di
Nilai di sini semalam.

Yang turut hadir, Pengarah

FUZIAH Salleh (kanan) bersama Muhammad Zahir (dua dari kanan) pada Program Turun Padang Sempena
Pelaksanaan SHMMP Hari Raya Puasa 2025 di Nilai Seremban semalam. - UTUSAN /NUR SHARIEZA ISMAIL

KPDN Negeri Sembilan Muham-
mad Zahir Mazlan.

Fuziah turut berkata, me-
mandangkan harga santan runcit
satu kilogram (kg) sudah di bawah
harga kawalan iaitu RM17.50, jadi
tiada sebab lemang dijual pada
harga tinggi di musim perayaan
ini.

“Sekiranya peniaga menyata-
kan alasan harga lemang yang di-

jual mahal disebabkan harga san-
tan meningkat, mereka (peniaga)
didapati telah melakukan ke-
salahan berkaitan pencatutan dan
boleh diambil tindakan di bawah
Akta 723.

“Walaupun harga lemang
berbeza-beza mengikut saiz dan
lokasi namun peniaga sewajarnya
menjual pada harga berpatutan.
Di sinilah peranan pengguna

yang harus bijak membuat kepu-
tusan dalam membuat sebarang
pembelian dan yang penting
peniaga perlu meletakkan tanda
harga,”katanya.

Sementara itu, beliau berharap
semua peniaga dapat mematuhi
harga-harga yang telah ditetap-
kan sempena SHMMP Hari Raya
Puasa 2025 berkuatkuasa mulai
semalam hingga 7 April depan.

Jangan cuba kaut untung jual santan cair pada pelanggan - Fuziah

NILAI - Peniaga santan diingatkan tidak
cuba mengaut keuntungan dengan
menjual santan cair kepada pelanggan
berikutan harga bahan mentah itu yang
telah ditetapkan RM17.50 sekilogram di
bawah Skim Harga Maksimum Musim
Perayaan (SHMMP) sempena Aidilfitri
ini.

Timbalan Menteri Perdagangan
Dalam Negeri dan Kos Sara Hidup
(KPDN), Fuziah Salleh berkata, sekiranya
didapati ia berlaku, mereka boleh
dikenakan tindakan.

“Kadang-kadang ada peniaga
mengambil kesempatan di musim
perayaan ini kerana melihat keperluan
itu tinggi.

“Misalnya mengambil kesempatan
mencampurkan air yang banyak dalam
santan, kerana nak naik harga itu dah tak
boleh, jadi kalau nak untung letak air banyak
dan sebagainya,” katanya pada sidang
akhbar selepas mengadakan tinjauan mesra
sempena Maijlis Pelancaran SHMMP
peringkat Negeri Sembilan di sini pada
Isnin.

Selain itu katanya, tiada sebab untuk
peniaga menaikkan harga lemang pada
Aidilfitri ini berikutan tiada kenaikan harga
santan seperti diuar-uarkan sebelum ini.

“Oleh kerana harga santan terkawal,
maka kita tidak nampak kenapa harga
lemang harus dinaikkan.

“Bagaimanapun tiada harga standard

untuk lemang ditetapkan, tapi peniaga
perlulah letak harga yang berpatutan dan
pengguna juga harus bijak membuat ke-
putusan nak membeli lemang macam
mana,” katanya.

Namun beliau turut mengingatkan
peniaga untuk meletakkan tanda harga
mengikut saiz lemang bagi memudahkan
pengguna membuat pilihan.

Sebelum ini, media melaporkan san-
tan antara 26 barangan yang tersenarai
dalam SHMMP Aidilfitri 2025 yang ber-
mula 24 Mac hingga 7 April ini.

Empat barang yang turut ditambah
dalam senarai ialah bawang merah kecil
India, bawang merah kecil India (Ros)
dan lobak merah.

JEGAN memeriksa jualan barangan harga terkawal sempena SHMMP
di sebuah pasar raya di Bandar Tasek Mutiara, Batu Kawan.

KPDN siasat aduan beras
tempatan, import dicampur

Batu Kawan: Kementeri-
an Perdagangan Dalam Ne-
geri dan Kos Sara Hidup
(KPDN) Pulau Pinang men-
jalankan 85 pemeriksaan
berkaitan aduan beras
tempatan yang dicampur
dalam beras import, seta-
kat ini.

Pengarah KPDN negeri, S
Jegan berkata, pemeriksa-
an bukan saja dijalankan di
peringkat pengilang tetapi
membabitkan pemborong
dan peruncit.

Katanya, terdapat sem-
bilan kilang memproses
beras di Pulau Pinang dan
tujuh daripadanya diperik-
sa untuk siasatan lanjut.

“Dalam pemeriksaan ini,
kesemua sampel beras
yang diambil darikilangdi-
hantar ke Jabatan Kimia
(untuk diuji sama ada ter-

dapat campuran beras
tempatan dalam beras im-
port).

“Kita masih lagi me-
nunggu laporan (keputu-
san) yang ia mengambil
masa sedikit kerana terlalu
banyak sampel beras dari
seluruh negara yang di-
hantar dekatsitu, kita tidak
tahu giliran (KPDN Pulau
Pinang) bila akan diuji,” ka-
tanya pada sidang media
selepas mengadakan Wal-
kabout dan Pemantauan
Skim Harga Maksimum
Musim Perayaan (SHMMP)
Hari Raya Puasa, di sebuah
pasar raya di Bandar Tasek
Mutiara, di sini, semalam.

Sebanyak 26 jenis bara-
ngan termasuk santan
akan dikawal di bawah
skim itu sepanjang pelak-
sanaan selama 15 hari.

KPDN Pulau Pinang laksana 85

pemeriksaan aduan beras campur

Semua sampel
diambil dari
kilang dihantar
ke Jabatan Kimia

Oleh Nur Izzati Mohamad
bhnews@bh.com.my

Batu Kawan: Kementerian Per-
dagangan Dalam Negeri dan Kos
Sara Hidup (KPDN) Pulau Pi-
nang menjalankan 85 pemerik-
saan berkaitan aduan beras tem-
patan yang dicampur dalam be-
ras import, setakat ini.
Pengarah KPDN negeri, S Je-
gan, berkata pemeriksaan bukan
sahaja dijalankan di peringkat
pengilang tetapi juga membabit-
kan pemborong dan peruncit.
Katanya, terdapat sembilan ki-
lang memproses beras di Pulau
Pinang dan tujuh daripadanya

telah diperiksa untuk siasatan
lanjut.

“Dalam pemeriksaan ini, semua
sampel beras yang diambil dari
kilang yang diperiksa telah di-
hantar ke Jabatan Kimia (untuk
diuji sama ada terdapat campu-
ran beras tempatan dalam beras
import).

“Kita masih lagi menunggu la-
poran (keputusan) yang ia me-
ngambil masa sedikit kerana ter-
lalu banyak sampel beras dari
seluruh negara yang dihantar ke
situ yang kita tidak tahu giliran
(KPDN Pulau Pinang) bila akan
diuji,” katanya.

Beliau berkata demikian pada
sidang media selepas mengada-
kan tinjauan mesra dan Peman-
tauan Skim Harga Maksimum
Musim Perayaan (SHMMP) Hari
Raya Puasa di sebuah pasar raya
di Bandar Tasek Mutiara, di sini,
semalam.

Sebanyak 26 jenis barangan

Jegan memeriksa jualan barangan harga terkawdl mengqgunakan label
merah jambu sempena pelaksanaan SHMMP Hari Raya Puasa di sebuah

pasar raya di Bandar Tasek Mutiara, semalam.

termasuk santan akan dikawal di
bawah skim itu sepanjang pelak-
saan selama 15 hari iaitu tujuh
hari sebelum perayaan, satu hari
ketika perayaan dan tujuh hari
selepas perayaan, bergantung pe-
ngumuman tarikh hari raya.

(Foto Danial Saad/BH)

Jegan berkata, pelaksanaan
skim pada kali ini adalah ber-
sesuaian bagi menjamin suatu
tempoh yang wajar dan mewu-
judkan suasana menang-menang
kepada pengguna dan komuniti
peniaga.

“Pengguna dapat menikmati
harga yang berpatutan dan pe-
niaga pula tidak tertekan dengan
tempoh masa pelaksanaan yang
terlalu lama.

“Selain itu, penentuan harga
ini di buat selepas mengambil
kira pandangan dari Kemente-
rian Pertanian dan Keterjami-
nan Makanan (KPKM), agensi ke-
rajaan dan pemain-pemain in-
dustri.

“Kementerian akan terus men-
jalinkan  kerjasama  dengan
KPKM bagi memastikan bekalan
barangan yang dikawal adalah
mencukupi sepanjang tempoh
pelaksanaan skim ini,” katanya.

Jelasnya, 137 anggota pegawai
penguat kuasa dan 62 pegawai
pemantau harga telah ditugas-
kan di lokasi strategik seperti di
pasar awau, pasar tani dan pusat
membeli-belah barangan keper-
luan perayaan bagi menjalankan
pemeriksaan dan penguatkuasa-
an untuk melindungi pengguna
daripada peniaga tidak beretika.

